
Nuummi mittarfik pillugu § 37 naapertorlugu apeqqummut akissuteqaat

Asasara Bendt B. Kristiansen,

Nuummi mittarfik pillugu apegqutinnut 2017-imi aggustip ulluisa 11-aneersunut qujanaqg.

Naalakkersuisoqarfiga akissuteqarnissamut ilassutissanik Kalaallit Airports A/S-imiit
pissarsiniarsimavoq. Apeqqutit issuarnegarput, ataatigut akissuteqgarfiginegarlutik.

Apeqqut 1:

1. Siunissami mittarfik, ingammik Nuummi, timmisartut maanna atorneqartunit
allaanerusut atorlugit maanna tikikkuminassusianit tikikkuminarnerulissanersoq
Naalakkersuisut nassuiarsinnaavaat?

Akissut:

Nuummi mittarfik 2.200 meterinut tallinegartussaq timmisartut allat, ullumikkornit
amerlanerungaatsiartut, taakkununngalu timmisartut annerusut timmisartullu imarpiup
illuatungaaneersut isorartuumut timmisartut ilanngullugit, missinnaalernerinik
kingunegartussaavoq. Mittarfik maanna atorneqartoq "non-precision approach" atorlugu
minnissamut sumiissusersiutinik minnissamullu ikiorsiissutinik allanik atortogarpoq,
kiisalu mittarfik tallisaq "precision approach Category I"-imut atortulersugaasussaalluni.
Tamatuma kingunerisaanik putsut pukkitsillugit aammalu ullumikkornit
isikkivilunnerutillugu mittogarsinnaassaag. Tamanna mittarfinni piffissamik
eqquisinnaanermut sunniuteqgarluartussaavoq.

Apeqqut 2:

Mittarfissaq maanna inissisimaffimmit allaanerusumit inissinniarneqartoq, kiisalu
sammivia allanngortinniarneqartoq paasineqarpoq. Sooq?

Akissut:

Nuummi mittarfissaq arlalinnik peqqutegartumik sangutinnegassaaq
nikisinnegassallunilu. Mittarfippiami mittarfiup aammalu siunissami
isumannaallisaanermut killegarfissat silinnerusut Quassussuup sivingarninit
sapinngisamik ungasinnerpaatinneqarnissaat pineqarpoq. Mittarfiup avannamut isuani
aammalu Saviminikunik Eqqaaveqgarfimmi mikkiartornermut qullernut napparutinik
portusuunik toggaveqarnissaat pisariagassanngilag. Mittarfimmit ungasinnerusumut
giviaraanni, mikkiartornermi tinginermilu ilaatigut Sermitsiap Ukkusissallu
sunniutigisartagaat annikillisinniarneqarpoqg.

Apeqqut 3:

Mikkiartortarfiit Ukkusissamut Sermitsiamullu atatillugu ganoq
eqqarsaatersorfiginegarpat. Tassunga ilanngullugit silaannaap aalarulunneranut
apeqqut?

Akissut:

Angallannermut, Sanaartornermut Ineqarnermullu Aqutsisogarfiup 21. august 2017-imi
Nuummi mittarfissaq pillugu suliap ilaanut akuersissut Kalaallit Airports A/S-imut
tunniuppaa. Suliamut akuersissut naatsorsuutigineqartutut arlalinnik
piumasaqgaateqarfiusut, taakkununngalu ilaatigut silaannaap aalarulunneranut
aarlerisaarinermut atortunik, kangerluup inissisimaffianut atuuttumik ikkussisogarnissaa
ilaatinneqarpoqg. .

Apeqqut 4:

Siunissami toqqarluinnarluni tikikiartortarnermut atatillugu qanoq
eqqarsaatersortoqarpa?

Akissut:

Toqgarluinnarluni tikikkiartortarneq (RNP approach-imik taanegartoq) Nuup eqgaani
ajornanngitsoq paasineqarpat, mikkiartornermut aqqutit sangujoraarsinnaalissapput,
taamaalilunilu najukkami silap pissusai, tassungalu anori ilanngullugu,
allaavigineqarsinnaalissapput. Kalaallit Airports A/S-ip maannarpiaq toggarluinnarluni
tikikkiartortarnermik atuilluni piffissamik eqquisarnerup pitsaanerulernissaanut
periarfissat pillugit sullissisut timmisartuliortartullu ogalogatigai.

Apeqqut 5:

Siunissami timmisartut ganoq issappat, tassani ilaatigut propit turbopropillu
jetinik mittarfinni nutaani mittarfissanilu atorneqarnissaattut eqqarsaatigisat
ilanngullugit?

Akissut:

Nuummi llulissanilu mittarfiit timmisartunik aalajangersimasunik (timmisartut
angissusiinik), taakkununngalu timmisartut sukkasuuliat kategori D tikillugu angissusillit
(soorlu Airbus A330) ilanngullugit, tigusisinnaanngorlugit sanaartornegassapput
upalungaarsimanermilu atortulersornegassallutik.

Apeqqut 6:

Killeqanngitsumik nalingiimmillu niuernerup qulakkeernissaatut atatillugu kiisalu
atortunik timmisartullu eqqussiviinik piginnittuuneq aqqutigalugu
unammillernissamut Naalakkersuisut ganoq eqqarsaatersuuteqarpat?

Akissut:

Sullissisut mittarfinnut timmisartuusserusussinnaasut akornanni unammilleqgatigiinnerup
annertusineqarnissaa Naalakkersuisut mittarfinnut nutaanut politikkerivaat.

Mittarfiit Kalaallit Airports A/S-imit sanaartorneqartut timmisartunit sullissisunillu
assigiinngitsorpassuarnit atorneqarsinnaasunngorlugit sanaartornegarnissaat
peqqutaarpiarpoqg.

Mittarfinnut allanut, suli Namminersorlutik Ogartussanit pigineqartunut tunngatillugu,
Namminersorlutik Oqartussat assersuutigalugu Narsarsuarmi DMI-p (Danmarks
Meteorologiske Institut) hangaria pisiareqgammerpaat. Taamatut iliorneq mittarfinnut



atortulersuutit niuerutigineqarnerisa gilersorsimanngitsumik assigiimmillu
atornegarsinnaalernissaannik qulakkeerisinnaanerup annertusinegarnissaa
siunertarineqarpiarpoq.

Apeqqut 7:

Open Skies sumut Killippa? Open Skies iluaqutaasinnaanera
eqqarsaatersuutigineqarpa sooq taanna allaluunniit?
Akissut:

Kalaallit Nunaanni silaannakkut angallannermut attavegaatinik allannguinermi
Naalakkersuisut takornariaqarnerup annertusinissaanut takorluugagarnerat
pingaarnertut tunngavigineqarpog. Takornariagarnerup annertusitinnegarnissaanut
sullissisut amerlanerusut Kalaallit Nunaanni mittarfinnut timmisartuussinissamut
kajumissaarneqartarnerisa annertusineqarnissaa periarfissanut ilaavoq. Open Skies-
imut isumagqatigiissutit suliniutip taassuma siuarsarnegarnissaanut
toggammaviusinnaapput. Maannarpiaq sullissisut avataaneersut Kalaallit Nunaanni
timmisartuussinissamut ginnutegartussaapput, tamatumunngalu angallannermut
politikkikkut akuersissutiginegarnissaa uanga Naalakkersuisoqgarfinnit
suliarinegartarpoq, kiisalu sullissinissamut akuersissutit Angallannermut,
Sanaartornermut Ineqarnermullu Aqutsisoqarfimmit suliarinegartarluni. Open Skies-it
sullissisunut taakkununnga allaffissornikkut aporfissaasinnaasut
oginnerulersittussaavaat.

Kisiannili nunap iluani angallannermut inuiaqatigiillu aningaasagarnerannut
tamarmiusunut sunniutissaat misissoqqissaarneqartussaapput. Naalakkersuisut
maannarpiag Open Skies-inut isumaqatigiissuteqartarnerni siunnerfissat sukumiisumik
misissuiffigaat.

Neriuppunga qulaani allagqasumi apeqqutitit akinegartut.

| rsumi uulluagqusillunga

